
shrIvallabhastotram

શ્રીવલ્લભસ્તોત્રમ્

પુરુષોત્તમમુખાબ્જાધિકસૌભાગ્યપદ્રજાઃ ।
ગોકુલેન્દુમુખીવૃન્દજીવનં યન્નતોઽસ્મ્યહમ્॥ ૧॥
નિજપ્રકાશપ્રસરાવધૂત-તમઃકૃતાર્થીકૃતજીવવૃન્દમ્ ।
સ્ફુરન્મુખશ્રીજિતશારદેન્દું શ્રીગોકુલેન્દું શરણં પ્રપદ્યે॥ ૨॥
શ્રીમદ્વલ્લભસત્કુલ-નિર્મલકમલપ્રકાશમાર્તણ્ડઃ ।
સજ્જનકુમુદકુલેન્દુર્ગોકુલનાથો હરિર્જયતિ॥ ૩॥
સમ્પૂર્ણઃ પુરુષોત્તમભાવાભિવ્યક્તિસુખદમધુરશ્રીઃ ।
અઙ્ગીકૃતદ્વિજવપુર્ગોકુલનાથો  હરિર્જયતિ॥ ૪॥
ચન્દ્રમુખો નલિનાક્ષસ્તુલસીમણિમાલિકાં દધત્કણ્ઠે ।
સ્મિતમધુરાધરબિમ્બો ગોકુલનાથો હરિર્જયતિ॥ ૫॥
નિર્મલશારદહિમકરકરનિકરક્ષીરહીરસત્કીર્તિઃ   ।
શ્રીવિઠ્ઠલેશતનુજો ગોકુલનાથો હરિર્જયતિ॥ ૬॥
આહૃતવરવેદગણો મથિતક્ષીરનીરધિઃ પરમઃ ।
ઉદ્ધૃતવરગિરિરાજો ગોકુલનાથો હરિર્જયતિ॥ ૭॥
શ્રવણેન સ્મરણેન ચ નમનેન ચ સઙ્કથાવલોકાભ્યામ્ ।
સ્વયમેવ ચ સ્વરસદો ગોકુલનાથો હરિર્જયેતિ॥ ૮॥
સન્ન્યાસિવેશમોહિતસાધુગણઃ સોઽસુરો હરિદ્રોહી ।
યેન નિરાક્રિયતાસૌ ગોકુલનાથો હરિર્જયતિ॥ ૯॥
ક્લેશમહોદધિમગ્નઃ કલ્યાણો નામમાત્રકલ્યાણઃ ।
સ્વયમુદધારિ સ યેન ગોકુલનાથો હરિર્જયતિ॥ ૧૦॥
ઇતિ શ્રીમઠપતિકલ્યાણભટ્ટવિરચિતં શ્રીવલ્લભસ્તોત્રં સમાપ્તમ્ ।

